Ma kienx karnival li morna! ta’ Marlena Abela

Kien il-karnival u jien u shabi tlajna 1-Belt ghall-ewwel darba
wahedna biex niddevertu u fl-istess hin naraw xi jkun hemm.
Imma ma kienx karnival li morna ghax spi¢éajna maqfula go
cella.

Dik is-sena jien u shabi ddec¢idejna li nilbsu kostumi tal-biza’. Jien
ilbist ta’ sahhar b’wic¢e¢i mizbugh abjad bid-demm icarc¢ar. Jessica,
habibti libset ta’ vampir bi snien foloz u Kim libset ta’ aljen b’lewn
vjola b’ghajn ohra fuq mohhha. Iltqajna fil-pjazza tas-Siggiewi u
malajr tlajna flimkien fil-karozza tal-linja.

Sibna li 1-Belt kien mimli daqs bajda, b’nies ta’ kull eta kulhadd
bil-kostum tieghu. Kien hemm karrijiet ta’ kull ghamla mimlija
b’kuluri jghajtu izda l-isbah kien ir-re tal-karnival. Jien u shabi
konna geghdin niehdu r-ritratti meta fuqna resqu zewg pulizija li
talbuna biex immorru maghhom. Ridna l-art tiblaghna bil-
misthija ghax kulhadd beda jhares lejna u kulhadd kien imsarnu
fsaqajh.

Meta wasalna l-ghassa bqajna dehlin fil-kamra tas-surgent. Dan
beda jistagsina minn fejn konna gibna lI-mowbajls u ahna wegibna
li kienu taghna. Meta s-surgent induna li konna taht l-eta qalilna
biex incemplu lill-genituri. Sakemm gew kellna noqoghdu
nistennew go. Kim malajr bdiet tibki u Jessica ghal ftit ma
hasshiex hazin. Jien ippruvajt inzomm kalma izda dik kienet I-
itwal siegha ta’ hajti.

Fl-ahhar waslu l-genituri taghna. Imma s-surgent ma halliniex
nitilqu kif gieb u lahaq. Rega’ staqsiena elf mistogsija. Konna
gejna suspettati li sraqna l-mowbajls. Dakinhar kienu dahlu tliet
rapporti li grupp ta’ zghazagh lebsin kostumi tal-biza’ kienu
qgeghdin jisirqu I-mowbajls. Il-pulizija ghamlu tfittxija fuqna u fuq
il-mowbajls u, wara li ac¢certaw ruhhom li konna innocenti,
hallewna nitilqu.

Jien u shabi hlifna li ma nilbsux kostum tal-karnival iehor wara
esperjenza qarsa bhal dik.



